
السلام عليكم ورحمة الله وبركاته. اخواني واخواتي في الله كل سنة وانتم طيبين. كل سنة وانتم في فتح ونصر ونور وبركة من الله
سبحانه وتعالى. ففتحنا ابواب السماء. لسة لحد الليل يا جماعة بنتكلم عن انهار عطاءات الله عن الصالحين. مش - 00:00:00

عن عطاءات الله على انهمار عطاءات الله. ما كفاش ان احنا نتكلم عنها في مرة. يا اخوانا اللي بيشتغل مع شركة محلية بياخد مزايا
انما اللي بيشتغل مع شركة عربية - 00:00:30

بياخد مزايا اكتر انما اللي بيشتغل عند ابل او مايكروسوفت بياخد مزايا اكبر واكبر واكبر. تخيلوا اللي بيشتغل مع ما لك الملك
سبحانه وتعالى اللي ربنا بيقبله جندي من جنوده. ربنا بيدي له ايه؟ ربنا ادى لجنوده. ادى لاولياءه اكتر من اللي اداه لملوكه من -

00:00:40
الارض ربنا عامل اولياءه واحبابه اكتر ما الملوك عاملوا ولادهم يا اخوانا. ففتحنا ابواب السماء مرة تانية هنعيش مع جنة ففتحنا

ابواب السماء. مع العطاءات المنهمرة من الله. على الصالحين اللي عايشين عشان ربنا. وعايشين - 00:01:00
ربنا ولربنا سبحانه وتعالى ان شاء الله بازن الله خدنا المرة اللي فاتت خمس وعود من الله المرة دي هنكمل بازن الله  ففتحنا ابواب

السماء. الوعد السادس فتحه ونصره ونوره. وبركته - 00:01:20
وهداه. ايه ده يا جماعة! ده دعاء. دعاء مين اللي بيدعي به؟ النبي عليه الصلاة والسلام. بيدعي ربنا. بيقول له يا رب انا عايز الفتح

والنصر والنور والبركة هو هو - 00:01:49
النبي عليه الصلاة والسلام دعا ربنا كده مرة في العمر لا لا لأ اومال ايه كان بيدعي ربنا مرة في السنة لأ مرة في الشهر لأ مرة في

الاسبوع لأ امال ايه - 00:01:59
كل طلعة نهار مع كل دخلة ليل كان النبي عليه الصلاة والسلام بيرفع رجاء قلبه لربنا ويقول اللهم اني اسألك خير هذا اليوم فتحه

ونصره ونوره وبركته وهداه. الحديس حسنه الارنقوت رحمه الله يا جماعة - 00:02:09
النبي عليه الصلاة والسلام كان بيقول لربنا يا رب مع كل طلعة نهار. مع كل دخلة ليل انا عايز فتح جديد. انا عايز نصر جديد. انا عايز

مدد جديد انا عايز نور جديد. طمع الصالحين. هو عارف ربنا. عارف ربنا بيدي ايه. كل يوم هو في شأن. يعني ايه - 00:02:29
كل يوم هو في شأن انا باحب ربنا يا جماعة كلنا بنحب ربنا. كل يوم هو في يعني كل يوم هو في فتح كل يوم هو في نصر. كل يوم -

00:02:49
هو في مدد كل يوم هو في فرج. كل يوم كل يوم بينزل عطاءات جديدة. نصيبك من عطاءات النهاردة ايه سيبك من عطاءات الليلة

ايه؟ نصيبك من عطاءات بكرة ايه؟ من الايات اللي بتخلع القلب خلع. فسبحان الله! حين تمسون وحين تصبحون - 00:02:59
ليه يا رب؟ لان عطاءات ربنا منهمرة ليل نهار. فالانسان لازم يسبح بحمد ربنا ليل نهار. مع انهار عطاءته ربنا الوعد السابع يبسط الرزق

لمن يشاء. صاحبي اللي كان بيوصلني للمطار في العمرة اللي فاتت دهيت - 00:03:19
صاحبي دهوت كان شغال مع اكبر مغنيين في مصر. وكان دخله الشهري الوف مؤلفة وقت ما كان اللي بياخد خمسمية جنيه في

الشهر ده. ياما هنا ياما هناك تاب لربنا سبحانه وتعالى وباع شرايط في في الميادين دينية وداقت به اوي رزق انه سافر السعودية.

راح هناك اشتغل مع واحد من الناس - 00:03:39
هناك ويعني كسب كويس جدا ولكن اتعطل عن الدعوة الى الله. كان بيسافر في كل حتة في الدنيا يشتغل في الدعوة الى الله. اتعطل

عن الدعوة الى الله. فمش عارف يعمل ايه. راح لواحد يعني اكبر منه. قال له اعمل ايه ؟ قال له انت جاي لي عندك الملتزم. رح عيط
لربنا. رح عيط - 00:03:58

وكل يوم راح عيط لربنا كل يوم عند الملتزم. ارزقني يا رب. ارزقني رزقي يا رب ما يعطلنيش عن الدعوة اليك. ما اقدرش اسيب
الدعوة يا رب. الدعوة دي حياتي - 00:04:18

وحياتنا وروحنا يا رب بعدها بايام صاحب الشغل كان عليه لصاحبي دهوت فوق المتين الف ريال خدهم عليه. قال له ما عندكش ما
لكش عندي حاجة. صاحبي بيقول عرفت ان الدعاء بدأ يستجاب. قلت له خلاص فيه يوم قيامة. ومش عايز منك حاجة في الدنيا

هاخدهم - 00:04:28
منك ان شاء الله يوم القيامة السلام عليكم. بيقول ده ادبية اوي بعدها. ما كانش معي ولا جنيه ومش عارف اعمل ايه. وخايف ان

زوجتي واهلي يفتنوا يلاقوني بسبب تمسكي بالدعوة حصل لي الازمة المادية اللي انا فيها دهيت بيقول اتصل بي واحد قال له انا
عندي فندق والفندق ده فيه تلات تلاف وخمسمية مكان - 00:04:46

وعايزك تسوقه لي تساعدني في تسويقه في الحج. قال له حج مين ؟ الحج خلاص الموسم خلص. والحجاج خلاص ملوا البيت الحرام
انت خلاص حج ايه! ده ده لسه عليه ايام قال له خلاص نحاول وخلاص. فصاحبي بيقول راح لواحد من اللي بيسوقه فقال له انا معي

فندق. قال له يا عم فندق مين يا عم! انت بتتكلم في ايه! قال له اديني قلت لك وخلاص - 00:05:06
لقيت صاحبي بيقول لي نزل وهو في الشارع لقى التاني بيجري وراه بيتصل بسرعة. انت فين عايزك عايز ايه ؟ قال له الحكومة

السعودية ادت هي ست الاف تأشيرة النهاردة بدون اي سابق انزار. وست الاف حاج تركي جايين وانا عايز ست الاف مكان. قال له انا
ما عنديش غير تلات الاف - 00:05:26

خمسمية قال له ماشي بيقول لي في اتنين وسبعين ساعة كنت كسبان عمولة بس حوالي نص مليون ريال. بيقول ربنا اداني رزق سنة
في يوم رزق السنة كلها ربنا اداه لي في يوم. يبسط الرزق لمن يشاء يا جماعة. الله قادر. الله قادر انه يوسع عليك. الله قادر انه -

00:05:46
يوسع عليك. الوعد الثامن. ولدينا مزيد. ولدينا مزيد؟ هو هو دي مش في الجنة؟ هو دي مش في الاخرة؟ ما هو يا جماعة في

عطاءات في الاخرة. انا يعني قبل ما اكمل عطاءات الدنيا المنهمرة نجيب حتة من الاخرة بقى يا جماعة لان انا قلبي بيتخلع مع الحتة
دي. انهار عطاءات الله في - 00:06:06

القبر في القبر لما الصالح بيدخل القبر بتنهمر العطاءات. طب عد معي. اول حاجة ربنا بيوسع له مدخله. يعني عارفة لما واحد داخل
قصر كده من باب كبير بدل ما يدخل من باب ضيق يخنقه. تاني حاجة يفسح له في القبر مد بصره. تالت حاجة يفتح له باب من

الجنة ويجي له من روايح الجنة. ويشوف منازر الجنة - 00:06:26
رابع حاجة يجيب له رفيق يونسه. خامس حاجة يلبسه من الجنة. سادس حاجة يفرش له القبر من الجنة. سابع حاجة يخليه يتزكر
اتصور مع ارواح الصالحين. تامن حاجة يخليه يسبح في انهار الجنة ويأكل من ثمارها. تاسع حاجة يخليه يأوي الى عرش الله. فيه

قناديل معلقة بالعرش - 00:06:46
ايه ده يا جماعة! ده احنا لسة بنتكلم على الاول بس ده احنا لسه بنتكلم على القبر. انهمار عطاءات الله. من الاحاديس اللي بتبهر قلبي.

حديس ان الله اتخذ في الجنة واديا افيح من مسك - 00:07:06
افيح اتخذ في الجنة واديا من مسك افيح. الوادي ده اللي اهل الجنة كلهم بيجتمعوا كل يوم جمعة. وقت صلاة الجمعة وينزروا لوجه

الله لا يكشف الحجاب وينظر لوجه الله. ربنا يقول لهم سالوني يا اهل الجنة. يقعدوا يسألوا. يسألوا يسألوا والعطاءات تنهمر -
00:07:19

تنهمر وتنهمر لحد ما تنقطع الرغبة. ما عدناش لاقيين حاجة نسألها يا رب. شف النبي عليه الصلاة والسلام بيقول ايه. حديس حسنه
الالباني في صحيح الترغيب والترهيب. يقول النبي صلى الله عليه وسلم فحينئذ يفتح لهم ما لا عين رأت. غير كل اللي شافوه في

الجنة ولا اذن سمعت ولا - 00:07:39
اسمعوه في مقامات الجنة اللي ما دخلوهاش. ولا خطر على قلب بشر حتى اللي خطر على قلب اهل الجنة. من التفكير في النعيم ايه

يا اخوانا ده! لما النبي عليه الصلاة والسلام ثبت بعد موت اتنين من اولاده على الدعوة في المرحلة الجهرية. ربنا قال له انا اعطيناك
الكوثر. يعني - 00:07:59

كده لما حب واحد ادى له نهر النيل بكل الدول بتاعة حوض نهر النيل. ايه يا جماعة ده! ربنا ادى له نهر الكوثر بقى. انهمار عطاءات الله
على الصالحين ربنا لما بيدي بيدي يا جماعة ربنا لما بيحب بيدي ربنا لما بيهداه البشر يقول لك آآ يعني واحدة تقول لجوزها انا انا لما

حبيت - 00:08:19
انا اديتك كل شيء. فيه واحد يقول لك انا الحب عندي عطاء. لما باحب مادي بلا حدود. ربنا لما بيحب يعمل ايه للي بيحبه؟ بيدي ايه

للي بيحبه حبوا ولدينا مزيد. الوعد التاسع. يبسط يده بالليل. ويبسط يده بالنهار - 00:08:39
مين يا رب؟ يعني ايه يبسط يده؟ لما ملك يبسط ايديه يعني بيقول للي قدامه تعالى خد خد اللي انت عايزه كل اللي انت عايزه من

خزايني تعالى خده تخيلوا ربنا سبحانه - 00:08:59
وتعالى يبسط يده بالليل طول الليل. ربنا مدي عرض العبد من عباده. تعال خد اللي انت عايزه. لمين؟ ليتوب مسيء النهار. اللي فضل
يرتكب كبائر طول النهار. ربنا بالليل يقول له تعال انت عصيتني عشان حاجة! تعال خد احسن من اللي انت عاصتني عشانه. ويبسط

يده - 00:09:09
شهر طول النهار ليتوب مسيء الليل. يعني ربنا باسط يديه بالعطايا اربعة وعشرين ساعة. ربنا باسط يديه بالعطايا تلتمية خمسة

وستين يوم في السنة تلتمية خمسة وستين يوم سعادة. تلتمية خمسة وستين يوم فرح. تلتمية خمسة وستين يوم عطاء يا جماعة.
ده ده معاملة الله. ده عطاءاته للتائبين - 00:09:29

امال عطاءاته للصوامين القوامين؟ امال عطاءاته للمقبلين عليه؟ تبقى عطاءات شكلها ايه يا اخواني في الله عايزين نقول ايه مش
عايزين نزهد في عطاءات الله. عطاءات ربنا عزيمة. مش عايزين نزهد فيها. طب الروشتة ايه ؟ المرة اللي فاتت قلت لكم تلات ادوية

في روشتة انهار عطاءات الله - 00:09:49
استغفار من لزم الاستغفار. وقلت جعل الله له من كل هم فرجا. ومن كل ضيق مخرجا ورزقه من حيس لا يحتسب. صححه الشيخ

احمد شاكر رحمه الله. قلت لكم الدواء التاني الدعوة كل حاجة هتديها لربنا. طلعي كل ما تملكي من مال. كل ما تملكي من جهد وفكر
عشان ربنا - 00:10:10

وشوفي ربنا هيديكي ايه. يا جماعة يا جماعة اعزم سبب للانهيار عطاءات الله. التضحية عشان ربنا الاية يا اللي بتزلزل القلوب. الاية
اللي بتشيب الرؤوس. لن تنالوا البر حتى تنفقوا مما تحبون. يعني ايه البر - 00:10:30

البر يعني الاحسان المنهمر. الاحسان المتواصل. الاحسان الزي لا انقطاع له. البر يعني عطاءات الله المنهمرة. في والاخرة ربنا بيقول لنا
عايزين عطاءات المنهمرة عايزين اعاملكم زي ما عاملت الصالحين ببري حتى تنفقوا مما تحبون. لحد ما - 00:10:50

ما يحب على ما تحب. ساعتها لما هتضحي عشان ربنا بحاجة حرام. لما هتضحي عشان ربنا بانك انت تعمل حاجة صعبة عليك لما
هتضحي عشان ربنا انك تشتغل في الدعوة الى الله. وتضحي عشان ننصر دين ربنا ستنال بر الله. تخيل لما ربنا يبرك مش لما ابن بار -

00:11:10
امه مش لما راجل بر واحسان يبر اسرة فقيرة. لما البر يبرك ويبرك هيعمل لك ايه. يبقى التضحية من الروشتة بتاعة انهيار عطاءات

الله الاستغفار الدعوة الى الله التضحية الدعاء الدعاء الدعاء من اسباب - 00:11:30
عطاءات الله. ادعي ادع ليل نهار وربنا هيديك ليل نهار. طول ما عشان كده ربنا بيقول وازا سألك عبادي عني فاني قريب اجيب. ربنا

بيقول للنبي عايزين يعرفوني يا محمد يا ابن عبدالله عليه الصلاة والسلام. اللي عايز يعرف ربنا يرفع ايده لربنا. لو عايزين تعرفوا
كريم قد ايه. غني قد ايه - 00:11:50

ايه! ودود قد ايه! وهاب قد ايه! ارفعه ايديكم! يا اللي عايزين تعرفوه! يا اللي عايزين توقنوا به. ارفعوا ايديكم ولو رفعتم ايديكم
وشفتم انهمار العطاءات هتعرفوه. الدواء الخامس في الروشتة. بعد كده قيام الليل يا جماعة - 00:12:10

النبي عليه الصلاة والسلام بعت يصحي امهات المؤمنين في ليلة. ليه ؟ ايقزوا صواحب الحجرات ليه ؟ ماذا انزل الليلة من الخزائن؟
ماذا لو شفتم خزاين ربنا والعطاءات منهمرة منها ما حدش هيقدر يمسك قلبه. ما حدش هيجي له نوم يا رب. لو الناس شافت اللي

بينهمر من - 00:12:30
رزقناك في التلت الاخير من الليل. ما حدش هيقدر ينام يا رب. ما حدش هيقدر يغمض عينيه يا رب. ما حدش هيزاد فيك بعدها يا

رب مازا انزل الليلة من الخزائن كل ليلة بينهمر من عطاءات ربنا. عطاءات كتير بتضيعيها ليه؟ قيام الليل من - 00:12:50
اعظم اسباب انهار العطاءات. الدواء السادس في الروشتة. رمضان. حديث النبي صلى الله عليه وسلم. الا في انا الا الا ان في ايام

دهركم نفحات الا فتعرضوا لها. ان الحديس ده حسنه الشيخ الالباني. يعني كل الاحاديس اللي باقولها يا جماعة باقول لكم تحقيقها
عشان تطمئنوا بازن الله سبحانه وتعالى - 00:13:10

الا ان في ايام دهركم نفحات. الا فتعرضوا لها. يعني ايه نفحات؟ يعني ايام ومواسم بتنهمر فيها العطاءات. بلا انقطاع ليل نهار زي
رمضان كده. الا فتعرضوا لها. ربنا بيتنزل في رمضان تلتين الليل كل ليلة. مش تلت الليل بس زي باقي السنة. عندك ستين دعوة

مستجابة - 00:13:30
ستين فرصة للعتق من النار. الدعاء المستجاب. باب الريان. ابواب الجنة بتمانية مفتوحة. فرص مأهولة. ابواب الحسنات بتضاعف

اقف في فوق تخيل البشر على المضاعفة. الملائكة بتتنزل. الشياطين بتصفد. نفحات الا فتعرضوا لها. يبقى من اسباب - 00:13:50
عطاءات الله استسمار المواسم. عندنا تلات مواسم. رمضان عشر ذي الحجة ها العمرة. صح؟ تلات مواسم ما تضيعوهاش كل سنة يا

جماعة تلات مواسم موتوا نفسكم فيها كل سنة يا جماعة. نفحات انهمار عطاءات. دنيا ودين واخرة يا اخوانا. استسمروا الفرص دي -
00:14:10

الدواء اللي بعد كده المسجد النبي عليه الصلاة والسلام وهو بيخطي رجله في المسجد يقول اللهم اغفر لي ذنوبي وافتح لي ابواب
ورحمتك كل باب من ابواب رحمة ربنا يا ترى وراءه عطاءات قد ايه ؟ النبي بيقول له يا رب بدخلة المسجد افتح لي كل ابواب

رحماتك يا رب - 00:14:30
فتح دخلة المسجد دي فتح. يبقى سبب الفتح في حياتك ودخلة المسجد. عاملين ايه في جلسة الضحى؟ ارتباطكم بالمسجد ايه في

جلسة الضحى؟ عاملين ايه في تكبيرة عاملين ايه في التكبير لصلاة الجمعة؟ التبكير التبكير لصلاة الجمعة من سبعة تمانية الصبح
تروح بدري لصلاة الجمعة. ارتباطنا ببيت ربنا ايه رابطة - 00:14:50

ولادك ببيت ربنا قد ايه ؟ حفزهم للقرآن في بيت ربنا قد ايه وافتح لي ابواب رحمتك. المسجد يعني فتح. عايزة فتح ارتبطي ببيت
ربنا. كلما دخل عليها زكريا المحراب وجد عندها رزقا. عايز - 00:15:10

فتح ارتبط ببيت ربنا. يبقى قلنا كل الناس زاهدون فيك يا رب. طب احنا عايزين عطاءات الله المنهمرة. واحد الاستغفار. اتنين الدعاء
تلاتة الدعوة والشغل عند الله. والجندية لدين الله. اربعة التضحية بما تحب لاجل ما يحب - 00:15:25

خمسة المسجد والارتباط في المسجد. ستة قيام الليل مازا انزل الليلة من الخزائن؟ سبعة مواسم الطاعة الا فتعرضوا لها. رمضان
والنفحات اللي احنا فيها في رمضان. يا اخوانا ففتحنا ابواب السماء - 00:15:45

درسين ربنا يعلم قلب الواحد فيهم ايه وهو بيتكلم عن عطاءات ربنا. احنا بنحب ربنا اوي يا جماعة. احنا نفسنا نقرب من ربنا اوي يا
جماعة. ربنا كريم ربنا عطاءته عظيمة. ربنا وهاب. كان واحد بيقول لي مرة واحد معه شوالين فلوس حاططهم. اي حد يروح يبيع له

السلع اللي هو بيبيعها. يدي له من - 00:16:04

اشولة الفلوس. افتكرت اسم الله الوهاب. اللي بيروح لربنا ربنا بيدي له. اللي بيروح لربنا ربنا بيخليه يغترف من الخزائن. بيفتح له
ابواب الخزاين ويقول له خد ما تشاء ما دام ربنا حبك ما دام ربنا ارادك ففتحنا ابواب السماء. اللهم استعملنا ولا تستبدلنا - 00:16:25

اللهم استعملنا جندا من جندك. اللهم افض علينا بما افضت به على عبادك الصالحين. اللهم زدنا ولا تنقصنا. اللهم ولا تحرمنا. اللهم
اكرمنا ولا تهنا. اللهم اعطنا ولا تحرمنا. اللهم اكرمنا ولا تهنا - 00:16:45

اللهم اثرنا ولا تؤثر علينا. اللهم اهدنا ويسر الهدى الينا. اللهم انا نسألك من كل خير خزائنه بيدك ونعوذ بك من كل شر خزائنه بيدك.
اللهم انا نسألك من الخير كله عاجله واجله - 00:17:05

ما علمنا منه وما لم نعلم. ونعوذ بك من الشر كله. عاجله واجله. ما علمنا منه وما لم نعلم. اللهم فنسألك من كل خير سألك منه عبدك
محمد صلى الله عليه وسلم ونعوذ بك من كل شر استعاذ بك منه. عبدك ونبيك - 00:17:25

محمد يا كريم يا رب. يا ما انت كريم يا رب. يا ما انت عزيم يا رب. يا ما انت رؤوف ورحيم وجواد ووهاب. واكرم يا رب الحمد لله يا
رب ان انت ربنا - 00:17:45

سبحانك اللهم وبحمدك اشهد ان لا اله الا انت. استغفرك واتوب اليك. وجزاكم الله خيرا. وكيف احب غير الله يوما سواه في الاكوان -
00:17:58

